
GOUVENE CUOMO AK DIRIJAN LEJISLATIF YO BAY DETAY SOU YON AKO KI GARANTI TOUT LEKOL YO
APLIKE SISTEM EVALYASYON PEMANAN PWOFESE YO

Jodi a, Gouveéné Andrew M. Cuomo, Ko-Dirijan Kowalisyon Majorite Sena a, Dean Skelos ak Jeff Klein, ak
Pot-Pawol Asanble a, Sheldon Silver, te bay detay sou yon ako pou garanti chak distri lekol gen yon
sistém evalyasyon pémanan pwofese ak direkté ki anplas anvan 1*¢ jen.

Gouvene Cuomo di konsa, “Ako sa a ap asire chak distri lekol ki nan New York gen yon sistem evalyasyon
pwofesé pemanan. Le nou garanti tout lekol piblik nou yo gen bon jan evalyasyon anplas, n ap konsidere
bezwen elév yo anvan epi n ap fé chanjman nan sistem edikasyon piblik la pou jenerasyon k ap vini yo.”

Ko-Dirijan Kowalisyon Majorite Sena a, Dean G. Skelos di konsa, “Akd sa a se yon konpwomi ki ajoute
sou lwa nou te pase pou amelyore responsablite nan lekol yo epi pou bay elév yo edikasyon premye klas
yo merite. Mwen espere travay avek Gouveéne a ak kamarad mwen yo nan Lejislati a pou fé plis bagay
pou amelyore edikasyon an, epi pou ede timoun yo fé konpetisyon ak gen siksé.”

Ko-Dirijan Kowalisyon Majorite Sena a ak Dirijan Konferans Demokratik Endepandan, Jeffrey D. Klein, di
konsa, “Adopsyon plan sa a pral yon bon pa annavan pou paran yo, pwofese yo ak elév yo. Lé nou fé sa,
n ap anpeche fiti rediksyon nan finansman edikasyon an, epi n ap asire chak pwofesée pote responsablite
pou yon prensip ekselans ki onét ak serye.”

Potpawol Asanble a, Sheldon Silver, di konsa, “Ako sa a reprezante yon pa annavan enpotan pou
pwofesé nou yo, pou lekol nou yo, epi sitou pou elév nou yo. Plan sa a ap rebay estabilite nan finansman
edikasyon an kounye a ak pidevan, pou asire lekol nou yo ak edikaté nou yo jwenn resous yo bezwen yo.
Nou akeyi ako sa a nan bidjé 2013-2014, epi nou bat bravo pou Gouvéne Cuomo ak kamarad nou yo nan
Lejislati a pou angajman yo pran pou bay resous ki nesese pou fé New York toujou premye nan
edikasyon.”

Lejislasyon an gen plizye eleman:

e Premyeman, lejislasyon an ta fe li klé pou tout sistém evalyasyon ki anvige kounye a p ap
sispann le li rete anvige sof si distri a ak inite negosyasyon an dako pou chanjman yo.

e Dezyéman, lejislasyon an ta bay res kat distri lekol ki pa t aplike sistém evalyasyon an—New
York City, Pine Plains, Fallsburg ak Hamburg—ijiska 29 me pou jwenn yon ako sou yon sistem. Si
yon distri pa gen yon plan ki apwouve anvan dat sa a, yon pwosesis abitraj obligatwa ap
komanse epi eta a ap enpoze yon sistém sou distri a anvan 1¥¢ jen. Manm Komisyon Edikasyon,
John King, ap pran desizyon kom abit nan pwosesis sa a, epi | ap deside ki sistéem evalyasyon k ap
enpoze.

e Twazyeman, pou asire konfomite k ap kontinye avek aplikasyon sistém evalyasyon an, distri
lekol yo ap kontinye rete pa kalifye pou ogmantasyon ed edikasyon eta a chak ane si distri a pa
aplike sistém evalyasyon apwouve yo.

Ane pase, Gouveneé Cuomo te mete anplas yon sistem evalyasyon nan eta a ki se youn nan sa ki pi fo nan
peyi a. Sistem nan baze sou plizyé mezi pefomans tankou siksé elév yo ak obsévasyon serye nan salklas
yo. Ane pase, Gouvéne a te siyen yon lwa pou egzije tout distri lekol yo pou yo mete anplas yon sistém
evalyasyon ki baze sou sistem eta yo apwouve nan Depatman Edikasyon Eta a oswa yo riske pedi
ogmantasyon yo nan éd pou edikasyon an—sa ki lakoz yon konfomite a 99 pousan (687 sou 691 distri
lekol te aplike yon sistem).

Lwa jodi a ap asire san pousan konfomite epi | ap ede amelyore edikasyon an nan tout New York.

